
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৫৩





প্রবাসী পথিক তরে। সেখানে এনক,

চুপি চুপি লভিল বিশ্রাম কত দিন।

ছিল সরল প্রকৃতি ‘মিরিয়াম লেন’,

গল্পপ্রিয় বড়; না দিত থাকিতে একা,

এনকে সে; নির্জ্জনতা ভাঙ্গিত তাহার,

কহিত কতই কথা; কহিত সে কভু

‘বন্দরের পুরাণ’ কাহিনী; কহিত সে

এনকের গল্প-সমুদায়,— চিনিয়া।

সম্মুখে এনক ব’সে;—এত তাম্রবর্ণ,

এত নত-দেহ এত ভগ্ন-শরীর সে।

শিশুটির মৃত্যু; এনির দারিদ্র্য-বৃদ্ধি;

যেই মতে করিল ফিলিপ, শিশুদের

শিক্ষা আর পালনের ব্যবস্থা-বিধান;

ফিলিপের কামনা এনির পাণিগ্রহে;

ধীরে ধীরে সম্মতি এনির; পরিণয়

দোঁহাকার; এনি-গর্ভে পুত্র ফিলিপের;

একে একে কহিল সে সকল কাহিনী।

অবিকারে শুনিল এনক সবিস্তার;

বদনমণ্ডলে তার না হ’ল বিকাশ—

